
	Ուսումնասիրելով Ձեր 02.03.23թ. թիվ ՆՄ//5056-2023 գրությամբ ներկայացված՝ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծի ընդունումը հիմնավորող փաստաթղթերի համաձայն՝ առաջարկվում է 2023 թվականի ՀՀ պետական բյուջեի տարեսկզբի ազատ մնացորդի միջոցներից հատկացնել 20,371.5 հազ. դրամ՝ Արմավիր քաղաքի 108 թաղամասի թիվ 5 հասցեում գտնվող փոքր համայնքային տուն ձեռք բերելու (13,750.0 հազ. դրամ) և վերանորոգելու (4,072.6 հազ. դրամ), ինչպես նաև վերջինիս համար անհրաժեշտ նախագծահետազոտական ծախսերը (2,548.9 հազ. դրամ) իրականացնելու համար: 
Այս կապակցությամբ հայտնում ենք, որ Գնումների մասին ՀՀ օրենքի 15-րդ հոդվածի 4-րդ մասի համաձայն շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա:
Միաժամանակ, նկատի ունենալով, որ նախագծի ընդունումը հիմնավորող փաստաթղթերի համաձայն փորձաքննության ծառայությունները (100.0 հազ. ՀՀ դրամ) գնումների միասնական անվանացանկում նշված են «50531140» ԳՄԱ կոդով, ուստի անհրաժեշտ է նախագծի հավելված 10-ի գնումների պլանում ներառված 71241200/10 «նախագծերի պատրաստում, ծախսերի գնահատում» գնման առարկան փոխարինել 50531140 «փորձաքննության ծառայություններ» առարկայով, ինչպես նաև անհրաժեշտ է ճշգրտել Նախագծի հավելվածների համարակալումը:
Նշենք նաև, որ ՀՀ աշխատանքի և սոցիալական հարցերի նախարարության 2022 թվականի պետական բյուջեի 1032 ծրագրի 31001 միջոցառմամբ ԱՍՀՆ-ՀՄԱԱՊՁԲ-22/3 ծածկագրով պայմանագրի շրջանակներում 30.12.2022թ. դրությամբ փոքր համայնքային տուն ձեռք բերելու համար ձևակերպվել է պարտավորություն՝ 13,750.0 հազ. դրամ գումարի չափով, սակայն չի վճարվել:
Համաձայն «Հայաստանի Հանրապետության բյուջետային համակարգի մասին» ՀՀ օրենքի 13-րդ հոդվածի 2-րդ մասի՝ տվյալ տարվա պետական բյուջեի մուտքերի կազմում տվյալ տարվա համապատասխան բյուջեի միջոցների տարեսկզբի ազատ մնացորդի գումարը նախատեսված չլինելու կամ փաստացի ձևավորված գումարից պակաս չափով նախատեսված լինելու դեպքում կառավարությունն իրավասու է պետական բյուջեի տարեսկզբի ազատ մնացորդի ձևավորված փաստացի գումարի` հաստատված համապատասխան բյուջեով չնախատեսված մասն ուղղել նախորդ (եզրափակված) բյուջետային տարում համապատասխանաբար պետական բյուջեով նախատեսված, սակայն չֆինանսավորված` առկա ժամկետանց պարտավորությունների կատարմանը:
Հաշվի առնելով վերոգրյալը՝ հայտնում ենք, որ տարեսկզբի ազատ մնացորդի միջոցներից հնարավոր է հատկացնել միայն 13,750.0 հազ. դրամ գումարը:

